
6В06102- Ақпараттық жүйелер 

Білім беру бағдарламасының мақсаты: Ақпараттық технологиялар саласында 
кәсіби және әлеуметтік құзыреттілігі бар, ақпараттық жүйелерді жобалауға, құруға, 
пайдалануға қабілетті жоғары білікті кадрларды даярлау 
 
УНИВЕРСИТЕТ БАҒДАРЫ, МИССИЯСЫ, БАҒДАРЛАМАЛЫҚ МАҚСАТЫ, 
ҚҰНДЫЛЫҚТАРЫ, ТҮЛЕК АТТРИБУТТАРЫ    
 
Бағдары: Тез өзгеретін әлемде басқаруға қабілетті педагогтарды дамытатын 
зияткерлік платформа.  
Миссиясы: Білім беру саласында еліміздің және әлемнің игілігі үшін озық білім мен 
құндылықтарды жасай, дамыта және тарата алатын көшбасшы ұстаздарды 
қалыптастыру. 
Бағдарламалық мақсаты: Университет Орталық Азиядағы білім саласындағы 
оқытудың, оқудың және зерттеудің инновациялық әдістерінің, сондай-ақ ауыл 
мектептеріндегі білім беруді дамытудың хабына айналуды мақсат етеді. 
Құндылықтары: Толық адам тұлғасы, өз ісіне адалдық және қоршаған әлемге деген 
сүйіспеншілік. 
Университет түлегінің атрибуттары: 

• Өз бетімен білім алып, өз тәжірибесінде рефлексия жасап, оны зерттей алады. 

• Моральдық-этикалық құндылықтарға е ие және жауапкершілігі мол тұлғалар. 

• Терең пәндік, цифрлық құзыреті және кең интеллектуалдық көзқарасы бар 
кәсіби мамандар. 

• Шығармашыл және сыни тұрғыдан ойлана алатын, топта жұмыс істеу және 
коммуникативтілік дағдылары жоғары дәрежеде. 

• Тез өзгеретін жағдайларға бейімделе алатын, оқу мен оқытудағы 
көшбасшылар. 

• Әр түрлілікті құрметтейтін, инклюзивті және қоғамдағы теңдік үшін күресе 
білесін тұлға 

БІЛІМ БЕРУ БАҒДАРЛАМАСЫНЫҢ НЕГІЗДЕМЕСІ  

Қазіргі заманда қоғамның барлық саласы ақпараттық жүйелердің көмегімен 

жұмыс істейді. Мемлекеттік басқарудан бастап өндіріс, қаржы, білім беру және 

денсаулық сақтау салаларына дейінгі процестер ақпаратты жинау, сақтау, өңдеу және 

талдау арқылы жүзеге асады. Сондықтан ақпараттық жүйелер саласындағы кәсіби 

мамандарға деген қажеттілік жылдан жылға артып келеді. 

Қазақстан Республикасында қабылданған «Цифрлық Қазақстан» мемлекеттік 

бағдарламасы елді цифрландырудың негізгі бағытын айқындап, ақпараттық жүйелерді 

дамытуға ерекше мән береді. Бұл бағдарлама цифрлық экономиканы дамытуды, 

электрондық қызметтерді жетілдіруді және деректерге негізделген басқарушылық 

шешімдер қабылдауды көздейді. Мұндай міндеттерді орындау үшін ақпараттық 

жүйелерді жобалау, енгізу және қолдау саласында терең білімі бар мамандар қажет. 

Бағдарламаның өзектілігі: Ақпараттық жүйелер саласының өзектілігі бірнеше 

факторлармен анықталады. Ең алдымен, цифрландыру процесі қоғамдағы барлық 

салада жаңа мүмкіндіктер мен талаптар туындатады. Экономиканың бәсекеге 

қабілеттілігін арттыру үшін ұйымдар бизнес-процестерін автоматтандыруға, 

деректерді талдауға және жаңа цифрлық қызметтер ұсынуға мүдделі. Бұл жағдайда 

ақпараттық жүйелер саласында оқытылған мамандардың рөлі айрықша. 

Сонымен қатар, заманауи еңбек нарығы мамандардан тек техникалық білімді 

ғана емес, сонымен бірге аналитикалық ойлау қабілетін, жобаларды басқару 

дағдыларын және кросс-функционалды командаларда жұмыс істей алу қабілетін 



талап етеді. «Ақпараттық жүйелер» білім беру бағдарламасы осы талаптарға толық 

сәйкес келеді және студенттерге бағдарламалау, деректерді талдау, ақпараттық 

қауіпсіздік пен жүйелік жобалау салаларында жан-жақты құзыреттер береді. 

Нарықтың қажеттілігі: Қазақстан Республикасының Ұлттық статистика 

бюросының 2024 жылғы деректеріне сәйкес, ақпараттық-коммуникациялық 

технологиялар саласында жұмыспен қамтылғандардың үлесі 5,2 пайызды құрайды, ал 

еңбек нарығында бұл салаға деген сұраныс жыл сайын орта есеппен 8–10 пайызға 

артып отыр. Алайда ақпараттық жүйелерді әзірлейтін, енгізетін және қолдайтын білікті 

мамандар тапшылығы әлі күнге дейін сақталуда. 

Мамандықтар атласының деректері бойынша, алдағы 5–10 жылда сұранысқа 

ие болатын мамандықтарға деректер инженері, бизнес-талдаушы, ақпараттық 

жүйелер сәулетшісі, IT-жобаларды басқарушы және басқа да жаңа кәсіби рөлдер 

жатады. Бұл бағыттар еңбек нарығының трансформациясын көрсетіп, білім беру 

бағдарламасының мазмұнын уақыт талабына сай бейімдеуді қажет етеді. 

Ұлттық даму стратегияларымен үйлесімі: Бағдарлама мазмұны Қазақстан 

Республикасының стратегиялық құжаттарымен тікелей үйлеседі. «Қазақстан – 2050» 

стратегиясында елдің инновациялық дамуы мен адами капиталдың сапасын арттыру 

басты мақсат ретінде белгіленген. Сонымен қатар, 2023–2029 жылдарға арналған 

жоғары білімді дамыту тұжырымдамасы еңбек нарығының нақты сұранысына сәйкес 

білім беру бағдарламаларын бейімдеуді талап етеді. 

Ақпараттық жүйелер саласында білім алған түлектер цифрлық 

трансформацияны жүзеге асыруға, жаңа технологияларды енгізуге және ұлттық 

экономиканың дамуына үлес қосатын болады. 

Бағдарламаның студенттерге беретін артықшылықтары: 

1. Бағдарламалау тілдері мен заманауи технологияларды меңгеру; 

2. Ақпараттық жүйелерді жобалау, әзірлеу және енгізу тәжірибесін игеру; 

3. Деректерді талдау, визуализациялау және оларды басқарушылық шешім 

қабылдау үшін пайдалану дағдыларын дамыту; 

4. Бизнес-процестерді автоматтандыруға қатысу және цифрлық қосымшаларды 

әзірлеу мүмкіндігі; 

5. Еңбек нарығында сұранысқа ие болуға ықпал ететін кәсіби құзыреттерге ие 

болу. 

  «Ақпараттық жүйелер» білім беру бағдарламасы өзінің өзектілігімен және еңбек 

нарығының нақты қажеттіліктеріне жауап беруімен ерекшеленеді. Ол ұлттық даму 

стратегияларымен толық үндесіп, қоғамды цифрландыру үдерісінде маңызды рөл 

атқаратын мамандарды даярлауға бағытталған. Бағдарлама түлектері ел 

экономикасының инновациялық дамуына үлес қосып, кәсіби бәсекеге қабілеттілікті 

қамтамасыз етеді. 

БІЛІМ БЕРУ БАҒДАРЛАМАСЫНЫҢ ЕРЕКШЕЛІКТЕРІ  

 

Қосымша білім беру 
бағдарламасы (Minor) 

«Жасанды интеллект және нейрондық желілер»  
қосымша білім беру бағдарламасы ақпараттық 
технологиялар саласында білім алушыларға 
интеллектуалды жүйелерді әзірлеу, жобалау 
және қолдану бойынша тереңдетілген 
теориялық білім мен практикалық дағдыларды 
қалыптастыруға бағытталған. 

 



БАҒЫТ ӘЛЕУЕТІ ЖӘНЕ ТҮЛЕКТІҢ ҚЫЗМЕТ АТҚАРАТЫН ОРЫНДАРЫ  

 «6В06102 – Ақпараттық жүйелер» білім беру бағдарламасының түлектері 

ақпараттық технологиялар саласында кең ауқымды кәсіби қызмет атқаруға 

дайындалады. Бағдарлама түлектері заманауи цифрлық экономика талаптарына сай 

келетін білім мен дағдыларға ие бола отырып, мемлекеттік және жеке секторда, 

ғылыми-зерттеу орталықтарында, өндірістік кәсіпорындарда, қаржы және білім беру 

ұйымдарында жұмыс істеуге мүмкіндік алады. 

Түлектердің кәсіби қызметінің негізгі бағыттары мыналар болып табылады: 

бағдарламашы; веб-бағдарламашы; ақпараттық жүйелердің деректер қорын 

ұйымдастырушы және әкімші; жүйелік сарапшы; 

компьютерлік желілер әкімшісі; ақпараттық қауіпсіздік және деректерді қорғау 

саласының маманы; 

қолданбалы ақпараттық технологиялар бойынша кеңесші және сарапшы; цифрлық 

трансформация және ақпараттық жүйелерді енгізу бойынша жоба менеджері. 

Осы мамандық иелері ақпараттық жүйелерді әзірлеу, бейімдеу, қолдау және 

интеграциялау, сондай-ақ ұйымдардың қызметін автоматтандыру және цифрландыру 

процестерін жүзеге асыруға белсенді қатыса алады. 

КӘСІБИ ҚҰЗЫРЕТТІЛІКТЕР САЛАЛАРЫ   

6В06102- Ақпараттық жүйелер білім беру бағдарламасы бойынша ақпараттық 

жүйелер бакалавры кәсіби қызметтің келесі түрлерін орындай алады: 

Ғылыми-техникалық құзыреттер – ғылыми-техникалық ақпаратты және 

жинақталған тәжірибені жүйелі түрде зерделеу, модельдер мен алгоритмдер 

құрастыру арқылы зерттелетін мәселелердің шешімдерін табу. Компьютерлік 

бағдарламалар мен автоматтандырылған жобалау құралдарын пайдалана отырып 

технологиялық процестерді модельдеу, жаңа инновациялық жобалармен жұмыс істеу 

және ғылыми зерттеулердің нәтижелерін тәжірибеге енгізу қабілеті қалыптасады. 

Сараптамалық-аналитикалық құзыреттер – ақпаратты жинау, өңдеу және 

талдау, мәліметтер базасына сұраныстар құру, тенденцияларды айқындау, 

гипотезаларды тексеру, тестілер жүргізу және алынған нәтижелерге сүйене отырып, 

нақты мәселелерді шешуге бағытталған қорытындылар жасау дағдылары. 

Ақпараттық-коммуникациялық құзыреттер – топтық жұмыста міндеттерді 

тиімді бөлу, кәсіби ортада өзіндік ой-пікірін жеткізе білу, өзінің жұмыс нәтижелерін 

кәсіби аудиторияға ұсыну және әріптестермен тиімді қарым-қатынас орната алу 

біліктілігі 

 

БІЛІМ БЕРУ БАҒДАРЛАМАСЫНЫҢ ОҚЫТУ НӘТИЖЕЛЕРІ  

 
ОН1 Инклюзивтілік пен теңдік қағидаларына негізделген полимәдениетті ортада тиімді 
коммуникацияларды қолданады, әлеуметтік және экономикалық негізделген 
жобаларды іске асыру кезінде топты және ресурстарды басқару үшін көшбасшылық 
қасиеттерді көрсетеді. 
 
ОН2  Кәсіби тапсырмаларды орындау үшін өзін-өзі реттеу мен рефлексияға қабілетті, 
жоғары деңгейдегі сыни және шығармашылық ойлау дағдыларын меңгереді. 
 
ОН3 Зерттеулер жүргізу және цифрлық технологияларды пайдалану барысында 
этикалық және құқықтық нормаларды сақтайды, деректерді қорғау үшін қауіпсіздік 



шараларын қолданады және цифрлық ресурстарды белсенді, қауіпсіз әрі этикалық 
тұрғыда пайдалануға ықпал етеді. 
 
ОН4 Талдау мен модельдеудің математикалық әдістерін меңгереді, жоғары және 
дискретті математика негіздерін, ықтималдықтар теориясын және ақпараттық 
технологиялар саласындағы есептерді ресімдеу үшін шешімдерді  қабылдауды 
қолданады. 
 
ОН5 Заманауи әзірлеу құралдарын қолдана отырып, алгоритмдеу, объектіге 
бағытталған және визуалды бағдарламалау қағидаттарын пайдаланып, 
бағдарламалық шешімдерді әзірлейді. 
 
ОН6 Мәліметтер базаларын, машиналық оқыту технологияларын, Big Data және 
бұлттық есептеулерді қолдана отырып, корпоративтік ақпараттық жүйелерді жобалау 
және басқару әдістерін қолданады. 
 
ОН7 Тұрақты есептеу жүйелерін құру үшін операциялық жүйелердің, компьютерлік 
желілердің және ақпараттық қауіпсіздіктің тұжырымдамаларын қолданады. 
 
ОН8 Автоматтандырылған процестерді қолдау үшін робототехника элементтерін 
біріктіре отырып, графикалық, веб және мобильді технологияларға негізделген 
цифрлық қосымшаларды әзірлейді. 
 
ОН9 IT-инфрақұрылым мен программалық құралдарды қолдана отырып бизнес-
процестерді жобалайды және модельдейді, IT-жобаларды жүзеге асырудың барлық 
кезеңдерінде басқарады. 
 
ОН10 Жасанды интеллект пен машиналық оқыту әдістерін қолданып, интеллектуалды 
ақпараттық және бағдарламалық жүйелерді әзірлейді. 
 

БББ оқыту нәтижелерін Түлек атрибуттарымен салыстыру матрицасы 

 ОН 1 ОН 2 ОН 3 ОН 4 ОН 5 ОН 6 ОН 7 ОН 8 ОН 9 

ТА1  + + + + + + + + 

ТА 2 +  +       

ТА 3 + +  +   +   + 

ТА 4 + + +       

ТА 5 +  +  +    + 

ТА 6  +  + + + + + + 

 

НОРМАТИВТІК СІЛТЕМЕЛЕР 

Білім беру бағдарламасы келесі нормативтік-құқықтық актілер негізінде 
әзірленген:  
1. «Жасанды интеллект қосымшаларын әзірлеу» кәсіби стандарты,  Ұлттық біліктілік 

жүйесінің цифрлық платформасы https://career.enbek.kz/kk   
2. «Жобаларды басқару» кәсіби стандарты, "Атамекен" Қазақстан Республикасы 

Ұлттық Кәсіпкерлер палатасы Басқарма төрағасының орынбасарының 24.12.2019ж. 
№259 бұйрығымен бекітілген https://atameken.kz/ru/pages/1540-professional-nye-
standarty 

3. «Бағдарламалық қамтаманы әзірлеу» кәсіби стандарты, "Атамекен" Қазақстан 
Республикасы Ұлттық Кәсіпкерлер палатасы Басқарма төрағасының 
орынбасарының 05.12.2022 ж. №222 бұйрығымен бекітілген 
https://atameken.kz/ru/pages/1540-professional-nye-standarty 

https://atameken.kz/ru/pages/1540-professional-nye-standarty


4. «Бағдарламалық қамтаманы тестілеу» Ұлттық палата Басқарма төрағасының 
міндетін атқарушының бұйрығына №12 қосымша "Атамекен" Қазақстан 
Республикасы кәсіпкерлерінің 05.12.2022 ж. № 222  

5. «Үлкен деректерді өңдеу және сақтау жүйелерін әзірлеу» стандарты, Ұлттық 
біліктілік жүйесінің цифрлық платформасы 
https://career.enbek.kz/kk/professionalstandart/585 

6. «Жүйелік және желілік әкімшілендіру» "Атамекен" Қазақстан Республикасы Ұлттық 
Кәсіпкерлер палатасы Басқарма төрағасының орынбасарының 05.12.2022 ж. №222 
бұйрығымен бекітілген  

7. «Графикалық және мультимедиялық дизайнды әзірлеу» "Атамекен" Қазақстан 
Республикасы Ұлттық Кәсіпкерлер палатасы Басқарма төрағасының 
орынбасарының 05.12.2022 ж. №222 бұйрығымен бекітілген  

 


